
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՀՈԻԼԻՍԻ 4-Ի N 1055-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 ՆԱԽԱԳԾԻ
	1. Արդարադատության նախարարություն
	16.06.2025թ.

	
	/27.1/26300-2025

	1.Նախագիծ N 1-ի վերնագրում անհրաժեշտ է «փոփոխություններ» բառը փոխարինել «փոփոխություններ և լրացում» բառերով՝ նկատի ունենալով, որ Նախագիծ N 1-ի 1-ին կետի 3-րդ ենթակետով նախատեսվում է Հայաստանի Հանրապետության կառավարության 2024 թվականի հուլիսի 4-ի N 1055-Ա որոշման Հավելված N 1-ում կատարել լրացում:
	Ընդունվել է


	2.Նախագիծ N 1-ի նախաբանից անհրաժեշտ է հանել «և 37-րդ» բառերը՝ նկատի ունենալով, որ «Նորմատիվ իրավական ակտերի մասին» օրենքի 37-րդ հոդվածի դրույթները վերաբերում են իրավական ակտի ուժը կորցրած ճանաչելուն, իսկ «Նորմատիվ իրավական ակտերի մասին» օրենքի 33-րդ հոդվածի 1-ին մասի 4-րդ կետի համաձայն՝ իրավական ակտում փոփոխությունները կատարվում են ենթակետերի գործողությունը դադարեցնելու միջոցով, այսինքն Նախագիծ N 1-ի 1-ին կետի 1-ին ենթակետով նախատեսված դրույթը համարվում է փոփոխություն:

	Ընդունվել է

	3.Նախագիծ N 1-ի 1-ին կետում անհրաժեշտ է իրավական ակտի լրիվ անվանումը շտկել, համապատասխանեցնելով «Նորմատիվ իրավական ակտերի մասին» օրենքի 18-րդ հոդվածի 6-րդ մասի դրույթներին:

	Ընդունվել է

	2. Պաշտպանության նախարարություն
	30.06.2025թ.

	
	ՊՆ/510/7587-2025

	1.2025 թվականի հունիսի 5-ի Ձեր N 27/18.2/17599-25 գրությամբ ներկայացված  «Հայաստանի Հանրապետության կառավարության 2024 թվականի հուլիսի 4-ի N 1055-Ա որոշման մեջ փոփոխություններ կատարելու մասին» Կառավարության որոշման նախագծի քննարկման արդյունքներով հայտնում եմ, որ ներկայացված Դավիթ Կարենի Դանիելյանին (ծնվ՝. 12.06.2006թ., ՀՀ ՊՆ ՀԶԿ Երևանի N 4 ԶԿ) տրված տարկետման ժամկետը երկարաձգելու հետ կապված առաջարկություններ և առարկություններ չունենք:	

	Ընդունվել է

	2.Հայկ Խաչատուրի Ստեփանյանը (ծնվ՝. 09.10.2002թ., ՀՀ ՊՆ ՀԶԿ Երևանի N 1 ԶԿ) ՀՀ կառավարության 04.07.2024թ. N 1055-Ա որոշմամբ Սան Դիեգոյի՝ Կալիֆորնիայի համալսարանի մագիստրատուրայում ուսումնառության համար ստացել է տարկետում՝ մինչև 2026թ. ամառային զորակոչը:
Հ. Ստեփանյանը պարտավորություն է ունեցել մինչև 2024թ. սեպտեմբերի 30-ը զինկոմիսարիատ ներկայացնել ուսումնառության վերաբերյալ ԲՈՒՀ-ի տեղեկանքը՝ նոտարական հաստատումով, սակայն նրա ծնողը 2024թ. սեպտեմբեր ամսին ներկայացրել է անգլերեն լեզվով տեղեկանքը՝ առանց նոտարական հաստատման, որի հիման վրա զինկոմիսարիատից առաջարկվել է ներկայացրել պատշաճ փաստաթուղթ, սակայն սահմանված ժամկետում տեղեկանքը չի ներկայացվել: Նշված հանգամանքի հիման վրա Հ. Ստեփանյանը ենթակա է եղել կանչվելու 2024թ. ձմեռային զորակոչին, որը սակայն չի կատարվել, իսկ տարածքային զինկոմիսարիատից ստացված տեղեկատվության համաձայն՝ Հ. Ստեփանյանը ներկայումս ներգրավվել է 2025թ. ամառային զորակոչի աշխատանքներին:

	Չի ընդունվել
Հայկ Խաչատուրի Ստեփանյանը դիմել է Կրթության, գիտության, մշակույթի և սպորտի նախարարություն ՀՀ կառավարության 2018 թվականի ապրիլի 12-ի N 451-Ն որոշման 13-րդ կետի կարգավորման համաձայն վարկանիշային ավելի բարձր գտնվող համալսարաններում սովորելու համար նոր տարկետում ստանալու համար: Դիմումին կից քաղաքացին ներկայացրել պահանջվող համապատասխան փաստաթղթերը, այդ թվում զորակոչային տարիքի քաղաքացու զինվորական հաշվառման գրքույկը, որում նշված է, որ քաղաքացին ունի տարկետում մինչև 2026 թվականի ամառային զորակոչը: Հետևաբար քաղաքացու տարկետման դիմումը մերժելու իրավական հիմք ՊՆ կողմից մատնանշված չէ:

	3. Վարչապետի աշխատակազմի պետաիրավական վարչություն		
	09.07.2025թ.

	
	02/10.36/22286-2025


	Նախագծով առաջարկվում է  տարկետման նոր իրավունք վերապահել Դավիթ Դանիելյանին՝ հաշվի առնելով Կառավարության 2018 թվականի ապրիլի 12-ի թիվ 451-Ն որոշման հավելվածի 13-րդ կետի կարգավորումները, որի համաձայն՝ կարգի 9.1-ին կետի հիման վրա տարկետում ստացած քաղաքացին կարող է ուսումնառության ընթացքում դիմել կարգի 9.1-ին կետին համապատասխան ավելի բարձր վարկանիշ ունեցող բարձրագույն ուսումնական հաստատություն ընդունվելու հիմքով տարկետում ստանալու համար: Նշված կարգավորումից պարզ է դառնում, որ տարկետման իրավունքի հավակնելու հիմքը հանդիսանում է համապատասխան բուհ ընդունվելը, մինչդեռ, Դավիթ Դանիելյանի կողմից ներկայացված փաստաթղթերում բացակայում է Շանհայի Ծիա Թոն համալսարան ընդունվելու վերաբերյալ պաշտոնական հաստատումը, իսկ ներկայացված փաստաթղթերը փաստում են միայն նրա՝ դիմորդ լինելու կարգավիճակի մասին: 					Ավելին, համալսարանի կողմից ընդունելության մասին տեղեկանքի բացակայությունը թույլ չի տալիս նաև նույնականացնել ուսումնառության ավարտի կոնկրետ ժամանակահատվածը:

	Ընդունվել է

